
Алғы сөз

Бұл әдіснама пайдалануы санақаралық кезеңдегі демографиялық статистика деректерін жаңғыртуды қамтамасыз етуге мүмкіндік беретін, Қазақстан Республикасы Статистика агенттігімен дайындалған әдістемелік материалдардың сериясын жалғастырады. 

Халық туралы негізгі ақпарат көздері санақ және халықтың ағымдағы байқауы болып табылады. Халық туралы екі ақпарат көздері де өзара толықтырылады және бақыланады. Санақ зерттеудің нақты сәтінде халықтың жағдайы туралы мәлімет береді, ал ағымдағы байқау үрдістерді игеруге мүмкіндік береді және қалыптасқан демографиялық жағдайлардың себептерін түсіндіреді.

Халық санақтары халық туралы кең ақпарат, сандық және сапалық пропорциялардың сипаттамасын алуға мүмкіндік береді және талдамалық жұмыстар мен халықтың ұдайы өсуі үшін алғышарттар жасайды. Алайда санақтар 10 жылда бір рет өткізіледі, демография саласындағы даму процесстерін қадағалау үшін, санақ деректерін және олардың негізінде есептелетін көрсеткіштерді үнемі жаңғыртып отыру қажет. 

Халықтың ағымдағы статистикасы бойынша деректерін халық санағы қорытындылары мен санақаралық кезеңдегі халықтың жыныс-жас құрамын қайта есептеу негізінде көкейкесті ету қажеттілігі арасында туылғандар, өлгендер мен көші-қон орын ауыстыруларын жеткіліксіз толық есепке алудың бірқатар факторларымен негізделеді.

Осы жұмыста ұсынылатын әдіснама мақсаты санақаралық кезеңнің барлық жылдарында демографиялық көрсеткіштердің неғұрлым дәйекті бағасын алудың негізгі бағыттарын білдіру болып табылады.

1. Негізгі ұғымдар
Осы әдіснамада келесі негізгі ұғымдар қолданылады:

1. жас мөлшерін шоғырландыру – адам жасын 0 және 5-ке аяқталатын жылға дөңгелектеу;

2. халықтың табиғи өсімі – туу санының өлім санынан басымдылығы, яғни белгілі бір уақыт кезеңінде туылғандар саны мен қайтыс болғандар санының айырымы. Халық саны өсуі қарқындылығының жалпы сипаттамасы болып табылады, әдетте жылына 1000 адамға халықтың табиғи өсімі коэффициентімен өлшенеді;

3. халықтың табиғи кемуі – өлім санының туу санынан басымдылығы салдарынан халық санының азаюы;

4. халық санағы халықтың жыныс-жас құрамын және оның аумақтық орналасуын анықтайды, сондай-ақ халықтың әлеуметтік-демографиялық сипаттамалары туралы мәліметтердің көзі болып табылады. Санақтар арасындағы кезеңде халықтың жыныс-жас саны соңғы санақтың және ағымдағы есептің деректері негізінде есептеледі;

5. азаматтардың хал актілерін жазу демографиялық оқиғалардың ағымдағы есебінің (туу, өлу, некеге тұру және айырылысу оқиғалары) негізі болып табылады. Алынған мәліметтер негізінде жасы және анадан туылған балалардың туу кезектілігі бойынша саны, жасы, жынысы және өлім себебі бойынша қайтыс болғандар саны туралы көрсеткіштер есептелінеді. 
2. Халық санын қайта есептеудің негізгі компоненттері

Екі санақтың арасындағы халық санын қайта есептеу үшін екі санақ үшін де халықтың жыныс-жас құрамы туралы мәліметтер және санақаралық кезеңдегі халықтың туу, өлу және көші-қон туралы мәліметтері қажет.
Екі санақта және халықтың ағымдағы статистикасы санақаралық кезеңде қайта есептеудің шеткі күнінің беттесуі мен халықтың бірдей санатын қарастыруы маңызды жағдай болып табылады.

Деректерді қайта есептеу рәсімінің алдында санақаралық кезеңде санақ деректерінің сенімділігі бағаланады және қажетті түзету өткізіледі. Халықты есепке алу ережесіндегі өзгерістер салдарынан пайда болған ықтимал мәселелер жойылады. Мысалы, бірінші санақта кейбір әскери персонал ескерілді, ал екіншісінде бұлай жүргізілмеген, себебі осы контингент көші-қон статистикасында есептелінбеген. Екі шешім қолданылуы мүмкін: бірінші санақ деректерінде әскери персоналды қарастырмау немесе оларды санақтар арасындағы кезең ішінде оларды эммиграцияға қосу. Сондай-ақ, студенттерді, шетелдік жұмыскерлерді есепке алу әдіснамасына қатысты болуы мүмкін.
Санақ кезінде жауаптардағы неғұрлым ықтимал ағаттықтар жасына немесе туған күні туралы деректерге байланысты, себебі мәліметтер қандайда бір құжаттарсыз сұралатын адамның сөзінен жазылады және жас құрылымы туралы деректерді жас бойынша шоғырлану сияқты өзгертуші әсеріне тигізе отырып жуық түрде көрсетіледі. 

Нәтижесінде, мысалы, 0-ге немесе 5-ке аяқталатын жас топтарының саны анағұрлым жоғары болады. Мұның өзінде жасы және туған күні бойынша санақ кезіндегі деректерді жинау осы жағдайдың әсерін анағұрлым қысқартатынын, бірақ оны толығымен алып тастамағанын атап өтпеуге болмайды. 
3. Жасы бойынша шоғырлану
Жасы бойынша шоғырлану деңгейін өлшеу үшін арнайы көрсеткіштердің қатары пайдаланылады. 
Уипл индексі (Whipple index) -  0-ге және 5-ке аяқталатын жастар үшін есептелінетін жасы бойынша шоғырлану деңгейінің көрсеткіші. 
Мына формула бойынша есептелінеді: 
Кшоғырл.= ((S25+S30+S35+...+S60) ×100)/(1/5×(S23+S24+....+S62)),

мұндағы Sх - х  жастағы халық саны. 
Уипл индексі көрсеткішінің 100-ден аса мәні респонденттердің 0-ге және 5-ке аяқталатын жастарды таңдауға қалаулары бар екенін куәландырады. 
10 еселі жастарда шоғырлану пәрмені 80 жаста 70 және 90 жасқа қарағанда күштірек, атап айтқанда 100 жас ерекшеленеді. Нәрестелердің жасы жиі 1 жасқа дейін дөңгелектеледі. Әйелдерде жасын төмендету үрдісі байқалады. Жастарына қарай шоғырлану қалалық жерде ауылдық жерге қарағанда пәрменді. 
Мьерс индексі (Myers index) – қандайда бір цифрға аяқталған жастарға арналған жас бойынша шоғырлануды көрсететін көрсеткіш. 
0 мен 100 жас аралығындағы интервал үшін ол төмендегідей үлгімен шығарылады: «0» бастап бірдей санға аяқталатын жастағы халық санының қосындысымен шығарылады. Шығарылатын қосындының әр қайсысы бірқатар салмаққа көбейтіледі («0»-ге біткен жастар үшін салмақ-1, «1»-ге біткен жастар үшін салмақ-2 және осындай жолмен «9»-ға дейін). Содан кейін 10 жастан бастап халық санының қосындысы шығарылады, бірақ салмақтары керісінше алынады: «0»-ге біткен жастар үшін салмақ-9, «1»-ге біткен жастар үшін салмақ-8 және осындай жолмен. Бірдей цифрға аяқталатын жастардың екі қосындысы қосылады және олардың барлық 10 жас топтары бойынша шығарылған қосындысында алынған шамасынан пайызы саналады. 10%-дан әр пайыздың ауытқуы әрбір жас тобындағы халықтың шоғырландыру деңгейін көрсетеді. Бұл ауытқулар абсолюттік шамаларының қосындысы шоғырланудың жиынтық көрсеткіші болып табылады.

Жас мөлшерін шоғырлану көрсеткіштеріне респонденттердің жасты бұрмалап айтуы ғана емес, туғандар мен өлгендердің санындағы, көші-қон және басқалардағы ауытқулар сияқты басқа да бірқатар себептер әсер етеді.
4. 1 қаңтардағы жағдай бойынша тұрғылықты халық саны туралы деректерді бір жылдық жасы мен жынысы бойынша жылжыту
Халық санағының соңғы қорытындыларын өзгерту ағымдағы статистика бойынша халықты есептеу күні – 1 қаңтардағы жағдай бойынша тұрғылықты халық саны туралы деректерді бір жылдағы жастар және жынысы бойынша жылжытуды білдіреді. 
Халық санағы кезінде алынған деректер және ағымдағы саны туралы деректер туу және өлім-жітім оқиғаларының саны, сонымен қатар көшіп - қонушылар саны есептеулерге арналған бастапқы ақпарат болып табылады. Жылжытулар, оқиға болған күндердің негізінде (туу, өлім, келу және кету) әр аумақ бойынша жеке: қалалық елдімекендер және ауылдық жерлер, әйелдер және ерлер үшін жеке жүзеге асырылады.
Барлық жиынтық деректер тиісті бөліністер бойынша деректерді қосындылау жолымен шығарылады. 
Қала + Ауыл = Барлығы; Ерлер + Әйелдер =Екі жыныста 
Республика деңгейіндегі жиынтық деректер облыстар, республикалық маңызы бар қалалар, аудандар және басқалары бойынша тиісті деректердің қосындысы ретінде шығарылады.
Есептеулер мынадай аумақтар бойынша жүргізіледі:

Республика, облыстар; 

астана, республикалық маңызы бар қалалар, 
облыс орталықтары, облыстық маңызы бар қалалар, 

аудан орталықтары, кенттер.
1 қаңтарға (жыл басына) халық саны халық санағының қорытындысы бойынша халық санынан 1 қаңтардан халық санағы өткізілген күнге дейінгі кезеңдегі санының жалпы өсімін (кемуін) шегере отырып шығарылады. Жылжыту мысалын қарап көрелік (цифрлар шартты, мың адам).
3 баған = 1 баған –2 баған (1-кесте)
1-кесте
	
	Санақ күніне халық саны 
	1 қаңтардан халық санағы өткізілген күнге дейінгі кезеңдегі халықтың жалпы өсімі 
	1 қаңтарға халық саны (жыл басына) 

	А
	1
	2
	3

	Екі жыныста 
	1500,0
	0,3
	1499,7

	Ерлер 
	700,0
	0,1
	699,9

	Әйелдер 
	800,0
	0,2
	799,8


1 қаңтардан халық санағы өткізілген күнге дейінгі кезеңдегі халықтың қозғалысы (цифрлар шартты, мың адам) мынадай үлгіде көрінеді. 
2-кесте
	
	Туғандар саны 
	Өлгендер саны 
	Табиғи өсім


	Келгендер саны
	Кеткендер саны
	Көші-қон айырымы
	Жалпы өсім



	А
	4
	5
	6
	7
	8
	9
	10

	Екі жыныста 
	0,9
	0,7
	0,2
	0,4
	0,3
	0,1
	0,3

	Ерлер 
	0,5
	0,4
	0,1
	0,1
	0,1
	 0,0
	0,1

	Әйелдер 
	0,4
	0,3
	0,1
	0,3
	0,2
	0,1
	0,2


1 қаңтардан халық санағы өткізілген күнге дейінгі кезеңдегі халық санының жалпы өсімі (кемуі) жалпы өсім мен халық көші-қоны айырымының 1 қаңтардан халық санағы өткізілген күнге дейінгі кезеңдегі қосындысы ретінде анықталады. 
10 баған = 6 баған + 9 баған (2-кесте)

1 қаңтардан халық санағы өткізілген күнге дейінгі кезеңдегі халық санының табиғи өсімі: 1 қаңтардан халық санағын өткізілген күнге дейінгі кезеңдегі туғандар санынан өлгендер санын алумен есептеледі. 
6 баған= 4 баған – 5 баған (2-кесте)

Халық көші-қонының өсімі (кемуі) осыған ұқсас есептеледі, яғни келгендер мен кеткендер саны арасындағы айырмасы ретінде осы кезеңдегі тіркеу күні бойынша.
9 баған = 7 баған – 8 баған (2-кесте)

1 қаңтардан халық санағы өткізілген күнге дейінгі кезеңдегі туғандар (өлгендер) саны туу (өлім) деректерінің қорындағы туу (өлу) фактісі болған күнінің негізінде анықталады.
1 қаңтардан халық санағы өткізілген күнге дейінгі кезеңдегі келгендер (кеткендер) саны көші-қон деректері қорындағы келу (кетудің) тіркелген күнінің негізінде анықталады. 
Халық өсімінің мөлшері әкімшілік факторлардың да (шекараның өзгеруі, кейбір елді мекендер мәртебесінің өзеруі) әсерін қамтиды. Мысалы, ауылдық елдімекенді кентке өзгерткенде (немесе керісінше) тиісті әкімшілік аумақтағы ауыл халқының өсімі азаяды (көбейеді), ал қала халқы – сол көлемге көбейеді (азаяды).
Халықтың өсімі туралы деректер санақ аралық кезеңде белгілі бір күнге әдеттегідей 1 қаңтарға халық санын ағымдағы бағалау үшін пайдаланады. Есептерде пайдаланылатын халықтың өсуі (кемуі) есептік деректермен салыстырғанда түзетілуі мүмкін халықтың табиғи және көші-қон қозғалысының толық есепке алынбаған фактілеріне байланысты.
Халық санағы күні 2010 жылғы 14 сәуірден 2010 жылдың 1 қаңтарына халық туралы шартты деректерді жылжыту мысалын қарап көрейік. Сонымен, 2010 жылғы 14 сәуірдегі жағдай бойынша халық санағы кезінде қала халқы бойынша ерлер саны – 18 877 адамды (цифрлар шартты) құрады. 
Қаңтар-сәуір аралығында дүниеге келген ұлдар санын (сәуір толық ай ретінде есепке алынады) шамамен 960 адам құрады деп алсақ, осылайша бір күнде туылғандар саны (шарт бойынша) 8 адамды құрайды (960:120).
Осыған ұқсас өлгендер саны қаңтар-сәуірге – 720 адам, бір күнде – 6 адам (720:120).
Сонда жыл басынан бастап санақ өтетін күнге дейін туғандардың есептік саны 8-ге көбейтілген 103 көбейіндісіне тең, немесе 824 адам; өлгендер саны 618 адамға тең (103 х 6) және санақ күніне дейінгі кезеңде табиғи өсім 206 адамды құрады (824 -618). 

Алдын-ала бағалау деректері бойынша көші-қон айырмасы қаңтар-сәуір аралығында 360 адамды құрайды деп алсақ, бір күнде – 3 адам (360:120), жыл басынан бастап санақ өтетін күнге дейінгі кезеңде – 309 адам, осы кезеңде халық санының жалпы өсімі 515 адамға тең (206 + 309).

Сонда 2010 жылғы халық санағының деректерін есепке алумен қала халқының ішінде ерлер саны 2010 жылғы 1 қаңтарға 18 362 адам деп бағаланатын болады. 
Әр аумақ бойынша өзгерістер бөлек жүргізіледі: қалалық жерде – ерлер, қалалық жерде – әйелдер, ауылдық жерде – ерлер, ауылдық жерде – әйелдер. 
Барлық жиынтық деректер тиісті бөліністер бойынша деректерді қосындылау арқылы шығарылады: 

Қала + Ауыл = Барлығы; Ерлер + Әйелдер = Екі жыныста 
Республика бойынша жиынтық деректер облыстар, республикалық маңызы бар қалалар, аудандар және басқалары бойынша тиісті деректердің қосындысы ретінде алынады. 
Есептеулер төмендегі аумақтар бойынша жүргізіледі:

республика, облыстар, астана, 
республикалық маңызы бар қала, 

облыс орталықтары, қалалар, 

аудан орталықтары, кенттер.
5. Санақаралық кезеңдегі халық саны туралы деректерді жынысы және жасы бойынша қайта есептеу.

Жылдың басына ағымдағы бағалау жыл сайын туылғандар мен сол аумаққа келгендер саны қосылатын және өлгендер мен сол аумақтан кеткендердің саны алып тасталатын соңғы халық санағы қорытындыларының негізінде есептеледі. Алайда, санақ аралық жылдарда өткізілетін халық санының ағымдағы есептеулері санақ деректерінен келесі факторлардың есебінен ажыратылады:
туылғандарды жеткіліксіз есепке алу; 

өлгендерді жеткіліксіз есепке алу; 

көші - қонды жеткіліксіз есепке алу.

Санақаралық кезеңдегі жынысы және жасы бойынша халық саны туралы деректерді қайта есептеу мәселесі екі кезеңде шешіледі: 

Бірінші кезеңде халықтың, қала және ауыл халқының, республиканың, облыстардың, астананың, республикалық маңызы бар қалалар халқының тұрақты саны қайта есептеледі.
Екінші кезеңде осы аумақтардағы бір жылғы жастар бойынша саны қайта есептеледі.

6. Халық санының жалпы өсімін қайта есептеу
Қайта есептеуді 2009 жылғы санақ қорытындылары бойынша түзетілген, санақаралық кезеңдегі (1999-2008 жж.) жалпы республика бойынша халық санының жалпы өсімі туралы жылдық деректерді алғаннан кейін бастау керек. Ол үшін 2009 және 1999 жылдардағы (бұдан әрі - Пп) санақ деректері негізінде қала және ауыл халқы санының өсімін есептеу қажет.  
Пп = 01.01.2009 ж. санақ бойынша S – 01.01. 1999 ж. санақ бойынша S 
Бұл сан (Пп) мен халық санының ағымдық бағалары бойынша 10 жылдағы халық санының жалпы өсімінің қосындысы (бұдан әрі - Пт) арасындағы айырманы санақаралық кезеңдегі жылдар санына (10 жыл) бөлу керек.

Пп – ∑ Пт

R =           10
Алынған R айырманы халық санының ағымдық бағалаулары деректері бойынша 10 жылдағы халық санының әрбір жалпы өсіміне қосу (Пт + R) қажет.
Нәтижесінде халық санағы күнінен бастап түзетілген республиканың қала және ауыл халқы бойынша жеке жылдар бойынша жалпы өсімдер қатары (Пт + R) кестенің қорытынды жолына енгізіледі. Қалған жолдарға 10 жылдағы аумақтар бойынша ағымдық өсімдер (Пт) енгізіледі. Қорытынды бағанаға республиканың және оның әрбір аумағы бойынша санақаралық кезеңдегі халық санының өсімдері (Пп) қойылады. Деректер айырманы әрбір цифрға пропорциональды бөлу әдісімен бағандар мен жолдар бойынша жаңа қорытындыларға келтіріледі.
7. Тұрақты халықтың жалпы санын қайта есептеу
Есептеудің негізі қайта есептеуге жататын барлық аумақтар бойынша 1999 және 2009 жылдардың басына тұрақты халықтың саны болып табылады. 
Қайта есептеу қала және ауыл халқы, ерлер мен әйелдер бойынша жеке жүргізіледі.
Барлық жиынтық деректер тиісті бөліністер бойынша деректерді қосу жолымен алынады («Қала +Ауыл»; «Ерлер + Әйелдер = Екі жыныста »). 

Республика бойынша жиынтық деректер облыстар бойынша тиісті деректердің қосындысы ретінде алынады.

Әкімшілік-аумақтық өзгерістер нәтижесінде құрылған аумақтар бойынша халық саны берілген аумақтың өзгертілген жылынан кейінгі жылдан бастап қайта есептеледі. Мысалы, егер 1999 жылдан 2009 жылдар ішінде ауылдық елді мекеннен қала немесе қалалық кент құрылса, онда бұндай қалалық елдімекен бойынша санақтан бастап қайта есептеу 01.01.1999 жылдан 01.01.2009 жыл бойынша жасалады.

Әрбір жылдың басына есептеу t жылдың басындағы t -1 санға жыл бойынша сәйкес өсімді t -1 жүйелі қосу жолымен жасалынады.

8. Халық санын бір жылдық жасы бойынша қайта есептеу
Екінші кезеңде халық саны бір жылдық жасы бойынша келесі тізбекте қайта есептелінеді:
барлық халық, республиканың қала және ауыл халқы;

барлық халық, облыстардың қала және ауыл халқы;

астананың барлық халқы;

республикалық маңызы бар қаланың барлық халқы.

Қайта есептеу әдіснамасының негізіне халықтың табиғи және көші-қон қозғалысын толық есепке алынбауына түзетулер енгізу қағидаты алынған. 
Түзетулер көлемін анықтау үшін тіркелімдердің толықтылығын, жыл сайынғы  тексерудің қорытындыларына сүйене отырып, туғандар мен қайтыс болғандарды толық есепке алынбауының көлемін сараптамалы түрде бағалау қажет. 

Түзетулер көлемі жеке аумақтарға, сондай-ақ қалалық және ауылдық аумақтарға  саралана отырып анықталуы қажет. Алдымен облыстар бойынша толығымен есепке алынбаудың көлемдері анықталады, ал республика бойынша тиісті деректер орташа салмақталған түрінде алынады.
Туғандар мен қайтыс болғандардың толықтай есепке алынбауына түзетулер көлемі әрбір санақаралық кезең үшін пайызбен анықталады.
Жыл сайынғы халықтың табиғи өсімі туғандар мен қайтыс болғандардың толықтай есепке алынбауымен келесі түрде түзетіледі:
Туғандардың толықтай есепке алынбауына түзетулер табиғи өсімге қосылады;
Қайтыс болғандардың толықтай есепке алынбауына түзетулер қайтыс болғандардың барлық жастарына жас бойынша пропорционалды түрде бөлінеді.
Алынған түзетілген табиғи өсіммен халықтың қайта есептелінген жалпы табиғи өсімін салыстыру нәтижесінде (5-бөлімді қараңыз) көші-қон ағымының толықтай есепке алынбауына қатысты айырмашылықты аламыз.

Көші-қонның толықтай есепке алынбауына түзетулер көші-қонның жас бойынша қарқындылығына пропорционалды түрде бөлінеді.
Халықтың бір жылдық жасы бойынша түзетілген табиғи және көші-қон қозғалысы өсімі негізінде қосындысы халықтың қайта есептелінген жалпы өсіміне тең болатын халық санының бір жылдық жасы бойынша жаңа жалпы өсімі есептеледі (5-бөлімді қараңыз).
Содан кейін халық санының жаңа жалпы өсімінің негізінде 6-бөлімде баяндалған әдіспен жаңадан халықтың бір жылдық жас бойынша саны есептелінеді.
Аумақтар бойынша қайта есептеу ерлер мен әйелдерге қалалық және ауылдық халық бойынша жекелей жүзеге асырылады. Қайта есептеудің қорытындылары республиканың жынысы және жасы бойынша алдын ала қайта есептелген халық санымен көрсетіледі. Республиканың қала және ауыл халқының саны туралы қайта есептелген деректері облыстар бойынша жиынтықта алынады. 

